
С к о п ј е                                      	
                                                                                                                 
ЗАПИСНИК
од Триесет и втората седница на Управниот одбор на
Фондот за здравствено осигурување на Република Северна Македонија,
одржана на 20 март 2019 година со почеток во 12.00 часот 
во просториите на Фондот 

Присутни членови на Управниот одбор:
· Д-р Ридван Асани, претставник од Министерството за здравство - претседател; 
· Дејан Николовски, претставник од Министерството за финансии - заменик на претседателот;
·  Проф. Д-р Ненад Гавриловиќ, претставник на осигурениците  - член;
· Проф. Д-р Назми Ејупи, претставник на стопанствениците во Република Северна Македонија  - член;
·  Д-р Димитар Димитриевски, претставник на пензионерите во Република Северна Македонија – член;
· Д-р Љубиша Каранфиловски, претставник од Сојузот на синдикатите на 
      Македонија – член;
· Д-р Илбер Бесими, претставник од Лекарската, Фармацевтската и Стоматолошката комора на Македонија – член.

Присутни од ФЗОРСМ:
· Орхан Рамадани, директор на ФЗОРСМ;
· Данаил Дончев, директор на ФЗОРСМ;
· Д-р Вера Митровска, раководител на одделението за внатрешна контрола (делумно присутна)
· Христо Трповски, раководител на одделението за регрес и судски постапки, во својство на записничар.

Претседателот Ридван Асани ја отвори и водеше седницата. Утврди дека се присутни сите седум членови на Управниот одбор, со што условите за полноважно работење и одлучување се исполнети, по што го прочита претходно доставениот 

П Р Е Д Л О Г - Д Н Е В Е Н  Р Е Д

1. Предлог за донесување на Одлука за изменување на Одлуката за определување на месечниот износ на средства кој здравствените установи што вршат обезбедување на осигурените лица со лекови кои се пропишуваат на рецепт во примарната здравствена заштита, може да го добијат за издадени лекови на рецепт од Листата на лекови на товар на Фондот во 2019 година;
2. Предлог за донесување на Одлука за склучување на анекс на договор за издавање на ортопедски и други помагала;
3.  Разно. 

Потоа извести дека од Фондот е предложено дополнување на дневниот ред со разгледување на два дополнителни материјали, и тоа - Предлог за изменување на договорен надоместоци за 2019 година за приватна здравствена установа од областа на специјалистичко-консултативната стоматолошка здравствена заштита, и – Предлог за изменување на договорните надоместоци на јавните здравствени установи.

Предлогот за дополнување на дневниот ред беше едногласно прифатен, со што за работата на триесет и втората седница Управниот одбор едногласно го усвои следниот 
Д Н Е В Е Н  Р Е Д

1. Предлог за донесување на Одлука за изменување на Одлуката за определување на месечниот износ на средства кој здравствените установи што вршат обезбедување на осигурените лица со лекови кои се пропишуваат на рецепт во примарната здравствена заштита, може да го добијат за издадени лекови на рецепт од Листата на лекови на товар на Фондот во 2019 година;
2. Предлог за донесување на Одлука за склучување на анекс на договор за издавање на ортопедски и други помагала;
3. Предлог за изменување на договорен надоместоци за 2019 година за приватна здравствена установа од областа на специјалистичко-консултативната стоматолошка здравствена заштита;
4. Предлог за изменување на договорните надоместоци на јавните здравствени установи; 
5. Разно. 

Потоа се пристапи кон разгледување на точките на дневниот ред. 

ТОЧКА 1 -  Предлог за донесување на Одлука за изменување на Одлуката за определување на месечниот износ на средства кој здравствените установи што вршат обезбедување на осигурените лица со лекови кои се пропишуваат на рецепт во примарната здравствена заштита, може да го добијат за издадени лекови на рецепт од Листата на лекови на товар на Фондот во 2019 година

Директорот Дончев објасни дека како во минатиот месец, така и за овој, поради сезонскиот грип и прогласената епидемија на морбили,  како и врз основа на нашето сознание дека искористеноста на квотите на аптеките е над 85%, се предлага линеарно зголемување на квотите за 12.000 денари освен за оние аптеки кои ја имаат максималната квота од 650.000 денари. И со ова зголемување не смее да се надмине максимумот од 650.000.

Ридван Асани праша дали при ова линеарно зголемување ќе се води сметка и за другите пропишани правила во одредувањето на висината на квотите, како на пример во однос на реализирањето на утврдената квота и дали за зголемувањето Фондот има обезбедено средства.

Директорот Дончев одговори дека пропишаните правила за одредување на висината на квотите ќе се запазат и дека Фондот има резерва од која ќе бидат обезбедени средствата. Потоа истакна дека е неопходно развивање на информациски систем преку кој ќе може прецизно да се следи препишувањето и реализирањето на рецептите и дека по неговото воспоставување не ќе има потреба од поставување на лимитирани квоти.

Потоа се разви дискусија во која зедоа учество сите членови на Управниот одбор при што се поставуваа и дополнителни прашања за доволноста на предвиденото зголемување од 12.000 денари, за вкупниот број на издадени рецепти и нивното реализирање како и за контролните механизми на Фондот за спречување на злоупотреби во процесот. На прашањата одговараа директорите Дончев и Рамадани.

Откако дискусијата беше исцрпена, Управниот одбор едногласно ја донесе предложената
Одлука
за изменување на Одлуката за определување на месечниот износ на средства кој здравствените установи што вршат обезбедување на осигурените лица со лекови кои се пропишуваат на рецепт во примарната здравствена заштита, може да го добијат за издадени лекови на рецепт од Листата на лекови на товар на Фондот во 2019 година

со која месечниот износ на средства на аптеките за месец март се зголеми за 12.000 денари.

ТОЧКА 2 - Предлог за донесување на Одлука за склучување на анекс на договор за издавање на ортопедски и други помагала

По разгледувањето на образложението на ортопедската комисија на Фондот во врска со понудата на Центарот за ортотика и протетика Славеј за склучување на анекс на договор за едно помагало (бр. 10-3775/1 од 6.3.2019 година) и кусата дискусија што следеше, Управниот одбор едногласно донесе

Одлука за склучување на анекс на договор за издавање на ортопедски и други помагала со Центарот за ортотика и протетика Славеј од Скопје 

ТОЧКА 3 - Предлог за изменување на договорен надоместоци за 2019 година за приватна здравствена установа од областа на специјалистичко-консултативната стоматолошка здравствена заштита

Во рамките на третата точка на дневниот ред, Управниот одбор врз основа на предлогот содржан во работниот материјал, без дискусија едногласно донесе 

Одлука
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за 2019 година

заради бришење на надоместокот за една здравствена установа поради раскинување на договорот, до што е дојдено на нејзино барање.

ТОЧКА 4 - Предлог за изменување на договорните надоместоци на јавните здравствени установи

И по четвртата точка на дневниот ред, Управниот одбор врз основа на предлогот содржан во работниот материјал, без дискусија едногласно донесе

Одлука
за изменување на Одлуката за утврдување на вкупниот договорен надоместок на јавните здравствени установи за 2019 година

со која се зголемија договорните надоместоци на Универзитетската клиника за дерматологија од Скопје и на Клиничката болница Штип заради обезбедување на дополнителни финансиски средства за двајца приватни специјализанти за кои е дополнително доставено известување од Министерството за здравство.

ТОЧКА 5 - Разно

Под точката разно се дискутираше за следното:

1. Ридван Асани побара информација за активностите што се однесуваат на имплементирањето на Законот за употреба на јазиците во работењето на Фондот. 
За актуелната состојба со имплементирањето на законот извести директорот Дончев.
2. Ридван Асани укажа на проблемот со некомплетноста на Второстепената лекарска комисија за лекување во странство истакнувајќи дека за овој проблем е веќе зборувано но состојбата не е променета. Имено, поминаа повеќе месеци откако претседателката поднесе оставка и оттогаш комисијата нема претседател. Потребно е да се преземат активности за комплетирање на составот на комисијата согласно прописите.
Директорот Дончев наведе дека со оглед на распишаните избори за претседател на државата, во овој период не може да се комплетира составот со ново именување, па тоа ќе остане да се реши по завршувањето на изборите.
Ридван Асани побара навремено да се преземат потребните активности за веднаш по изборите да може да се комплетира составот на комисијата.
3. Илбер Бесими укажа и на висината на надоместокот за работата на членовите на второстепените комисии на Фондот во подрачните служби, кој е многу низок.
Директорот Рамадани наведе дека се разгледува можноста за поинакво надоместување за работата на овие комисии, за што наскоро ќе биде запознаен Управниот одбор. 
4. Илбер Бесими укажа дека во правилникот за индикациите за издавање на ортопедски и други помагала, таму каде што помагалата може да ги препишува ортопед, треба да се овозможи истите да ги препишува и трауматолог.
Вера Митровска укажа дека постојат помагала кои не се од доменот на трауматолозите, поради што не може за сите помагала кои ги препишува ортопед да се овозможи препишување и од трауматолог. Потребно е за тоа да се направи анализа, за што би помогнало доколку Фондот добие предлог од Лекарската комора односно од соодветната секција или асоцијација на трауматолозите и ортопедите. 

По ова, дневниот ред беше исцрпен и Управниот одбор во 13.10 часот заврши со работата на Триесет и втората седница. 

                              Записничар,                               Управен одбор/Bordi drejtues
                        Христо Трповски                                    Претседател/Kryetar,
                                                                        D-r Ridvan ASANI

